ЧУХАЛ АШИГТ МАЛТМАЛЫН ТӨСЛИЙГ ДЭМЖИХ ТУХАЙ ХУУЛИЙН ТӨСЛИЙН ЗАРДЛЫН ТООЦООНЫ ТАЙЛАН

Хууль тогтоомжийн тухай хуулийн 18 дугаар зүйлийн 18.1 дэх хэсэгт “Хууль тогтоомжийн төслийг баталснаар тухайн хууль тогтоомжийн үйлчлэх хүрээнд хамрагдах иргэн, хуулийн этгээд, төрийн байгууллагын үйл ажиллагаанд үүсэх зардлын тооцоог тухай бүр гаргаж, зардал, үр өгөөжийн харьцааг энэ хуулийн 12.1.4-т заасан аргачлалын дагуу тодорхойлно” гэж заасны дагуу Чухал ашигт малтмалын төслийг дэмжих тухай хууль батлагдсанаар үйл ажиллагаанд үүсэх зардлыг Монгол Улсын Засгийн газрын 2016 оны 59 дүгээр тогтоолын 4 дүгээр хавсралтаар батлагдсан “Хууль тогтоомжийг хэрэгжүүлэхтэй холбогдон гарах зардлын тооцоо хийх аргачлал”-ын дагуу урьдчилсан байдлаар тооцлоо.

ИРГЭНИЙ ҮҮСЭХ ЗАРДАЛ

Чухал ашигт малтмалын төслийг дэмжих тухай хуулийн төсөл батлагдсанаар иргэнд санхүүгийн нөлөөлөл үүсэхгүй. Иргэнд төрийн үйлчилгээ авах төлбөр, хураамж гарахгүй.

ХУУЛИЙН ЭТГЭЭДИЙН ЗАРДАЛ

Чухал ашигт малтмалын төслийг дэмжих тухай хуулийн төсөл батлагдсанаар хуулийн этгээдэд санхүүгийн нэмэлт ачаалал үүсэхгүй. Аж ахуй нэгжийн үйл ажиллагааны хувьд нэмэлт орон тоо гарах, шинэ ажлын байр бий болгох зэргээр нэмэлт зардал гарахгүй. 

Үндсэн хуульд зааснаар газрын хэвлийн баялгийн үр өгөөжийг ард түмэнд ногдуулах зарчмын дагуу уул уурхайн салбарт төсөл хэрэгжүүлэх этгээд нь  уг үйл ажиллагаатай холбоотойгоор үр өгөөжийг төвлөрүүлэх үүрэгтэй бөгөөд уг зохицуулалт нь Ашигт малтмалын тухай хуульд байгаа. Харин Ашигт малтмалын тухай хуулиар хувийн өмчийг төр үнэ төлбөргүй шилжүүлэх зохицуулалтыг өөрчилж, татварын ачааллыг тооцсоны үндсэн дээр төрд төвлөрүүлэх үр өгөөжийг тодорхой болгож байгаа нь зардал нэмэх бус харин төслийн үйл ажиллагаа явуулах эрх зүйн орчныг тодорхой болгосноор зардал хэмнэх боломжтой байна.

Гэхдээ стратегийн бус жижиг ордуудын хувьд татварын ачаалал нэмэгдэх боломжтой. Тодруулбал, ашигт малтмалын нөөц ашигласны тусгай төлбөрийг бүгд төлөх тохиолдолд борлуулалтын орлогын 2 хувьтай тэнцэх хэмжээний зардлыг төсөл хэрэгжүүлэгч төлнө.

УЛСЫН ТӨСӨВТ ҮҮСЭХ ЗАРДЛЫН ТООЦОО

Чухал ашигт малтмалын төслийг дэмжих тухай төсөлд шинээр төрийн байгууллага шинээр бий болгохгүй. Харин чухал ашигт малтмалын төслийг бүртгэх чиглэлээр геологи, уул уурхайн асуудал эрхэлсэн төрийн захиргааны байгууллага чиг үүргийн дагуу ажиллах ба тус хуулийг хэрэгжүүлэхтэй холбоотойгоор тус байгууллагад нэмэлт зардал бий болохгүй. Харин төслийг бүртгэх, түүний үйл ажиллагааг тайлагнах чиг үүргийн хүрээнд орон тоо шинээр бий болгож болох ч одоо байгаа бүтцийн хүрээнд асууддлыг шийдвэрлэх боломжтой гэж харж байна. 

